Etxarri Aranazko Musika Eskolako ikasle eta familiei:

TALDE INSTRUMENTALA SORTZEKO PROPOSAMENA

Idazki honen bidez informatzen zaituztegu 2020-2021 ikasturtean hainbat
musika-tresna batera aritzeko ikasgai berria sortzea aztertzen ari garela: Talde
Instrumentala, Banda, Comboa...

Gaur egun Etxarriko Udal Musika Eskolako hezkuntza eskaintzan ez da
aurreikusten instrumentu desberdinak biltzen dituen talde instrumentalaren
irakasgairik, eta gure ikasleek ez dute aukerarik izaten ohikotasunez beste
tresna batzuekin elkarrekin jotzeko eta elkar aberasteko.

Baloratu dugu taldeko ikasgai hori ezinbestekoa dela ikasle
instrumentistek urtetan egindako ahalegina eta ikasi dutena talde batean
konpartitzeko eta proiektatzeko. Irakasgai honekin ikasleriaren jakin-mina eta
inplikazioa areagotuko dela uste dugu, ikaslearen esperientzia musikala
aberastuz eta musika eskolarekiko lotura estuagoa sortuz.

Aurten proposamen zehatz bat landuko dugu, eta baloratuko dugu
ikasgai berri horrek suposatuko lukeen karga lektiboa eta tasa gehigarria zein
izango den. Informatuta izango zaituztegu. Proposamenik edo ekarpenik baldin
baduzue jo lasai guregana.

TXISTUA OPARI

Bestalde, Musika Eskolak eta Udalak txistu ikasgaia bultzatu nahi du,
herriko ohiturei eta ospakizunei lotutako tresna delako. Horretarako, 2019-2020
ikasturtean lehen aldiz txistu ikasgaian matrikulatzen diren neska-mutilei txistua
oparituko zaie. Animatu!

